
Undirbúningur að hátíðarhöldum í tilefni af 

40 ára kaupstaðarafmæli Grindavíkurbæjar

VIÐ EIGUM AFMÆLI



Íbúafundur um 40 ára afmæli bæjarins, menningarviku, menningarstefnu og 
Sjóarann síkáta 
Í tilefni 40 ára kaupstaðarafmælis Grindavíkurbæjar í ár verður haldinn íbúafundur þar sem farið 

verður yfir helsti viðburði bæjarins á afmælisárinu. Bæjarbúar eru hvattir til þess að mæta og taka þátt 

í umræðum og leggja fram sínar hugmyndir.

Hvar og hvenær: 
Mánudaginn 20. janúar kl. 18:00 í Hópsskóla.

Dagskrá:
1. Kynning á menningarstefnu Grindavíkurbæjar

2. Menningarvikan 15.-22. mars.

3. 40 ára kaupastaðarafmæli Grindavíkurbæjar.

4. Sjóarinn síkáti.

5. Hugmyndabankar opnir. 

Auglýst eftir ábendingum um Bæjarlistamann Grindavíkur 2014 
Frístunda- og menningarnefnd Grindavíkurbæjar auglýsir eftir ábendingum um Bæjarlistamann 

 Grindavíkur 2014. Útnefningin verður tilkynnt í tengslum við Menningarhátíð Grindavíkurbæjar 

15.-22. mars nk. 

Nefndin óskar hér með eftir tilnefningum eða ábendingum frá Grindvíkingum um einstakling eða 

samtök listamanna í Grindavík, eða tengjast Grindavík á einn eða annan hátt, sem til greina koma að 

bera sæmdarheitið bæjarlistamaður ársins 2014.

Frístunda- og menningarnefnd Grindavíkur útnefnir annað hvert ár Bæjarlistamann Grindavíkur 

og  annað hvert ár Menningarverðlaun Grindavíkur, samkvæmt nýsamþykktri Menningarstefnu 

 Grindavíkur.

Ábendingar þurfa að hafa borist frístunda- og menningarnefnd í síðasta lagi 1. febrúar 2014 á  netfangið 

heimasidan@grindavik.is. Með ábendingunni er jafnframt óskað eftir rökstuðningi.

Eftirtaldir hafa fengið Menningarverðlaun Grindavíkur undanfarin ár:

2013 Einar Lárusson

2012 Þorbjörn hf.

2011 Bryggjubræður, Aðalgeir og Kristinn Jóhannssynir

2010 Ómar Smári Ármannsson og Salthúsið



Menningarvikan verður 15.-22. mars
Athygli er vakin á því að frístunda- og menningarnefnd hefur samþykkt 

að hin árlega Menningarvika verði að þessu sinni 15 - 22. mars nk. Þetta 

verður í sjötta sinn sem Menningarvikan verður haldin og verður hún 

veglegri en áður í tilefni af 40 ára kaupstaðarafmælis Grindavíkurbæjar.  

Grindvíkingar nær og fjær, fyrirtæki, stofnanir, þjónustuaðilar og allir 

þeir sem hafa áhuga á menningu eru hvattir til þess að skipuleggja 

menningarviðburði í þessari skemmtilegu viku.

Til þess að komast í auglýsta dagskrá Menningarvikunnar þarf að 

 senda upplýsingar um viðburðinn á heimasidan@grindavik.is, í síðasta 

lagi 1. mars nk.

40 ára kaupstaðarafmæli Grindavíkurbæjar 10. apríl
Grindavíkurbær fagnar 40 ára kaupstaðarfmæli fimmtudaginn 10. apríl nk. Verið er að leggja drög að 

dagskrá þar sem höfðað verður til allra aldurshópa á afmælisdaginn. Hátíðarfundur verður í bæjar-

stjórn og afmælishátíð í Hópsskóla. Þá  verður íþróttaafmælisfjör í íþróttahúsinu fyrir 3 -8 ára, diskótek 

fyrir 4.-6. bekk, skemmtun fyrir 7.-10. bekk og sér skemmtun fyrir 16 ára og eldri ásamt ýmsu fleira.

Fyrirtæki og stofnanir í Grindavík eru hvött til þess að vera með opin hús og uppákomur í tilefni 

afmælisdagsins 10. apríl.



Útgefandi: Grindavíkurbær 2014 - Sími/tel. 420 1100

www.grindavik.is - www.visitgrindavik.is - grindavik@grindavik.is

